
ArdhanArIshvarastotram 6

அர்த⁴நாரீஶ்வரஸ்தோத்ரம் 6

(கல்ஹணக்ரு’தம்)
பா⁴லம் வஹ்நிஶிகா²ங்கிதம் த³த⁴த³தி⁴ஶ்ரோத்ரம் வஹந்ஸம்ம்ரு’த-
க்ரீட³குண்ட³லி ஜ்ரு’ம்பி⁴தம் ஜலதி⁴ஜச்சா²யாச்ச²கண்ட²ச்ச²வி: ।
வக்ஷோ பி³ப்⁴ரத³ஹீநகஞ்சுகசிதம் ப³த்³தா⁴ங்க³நார்த⁴ஸ்ய வோ
பா⁴க:³ புங்க³வலக்ஷ்மணோऽஸ்து யஶஸே வாமோऽத²வா த³க்ஷிண: ॥ 1॥
வாமே ஸாஞ்ஜநமக்ஷி த³க்ஷிணதி³ஶி ஶ்யாமாயமாநோ க³ல:

பாணௌ திஷ்ட²தி த³ர்பணோऽத்ர முகுடேऽமுத்ர ஸ்தி²தஶ்சந்த்³ரமா: ।
தந்மாதேயமயம் பிதேதி ஸுசிராத்ஸப்ரத்யபி⁴ஜ்ஞம் ஶநை-
ர்யஸ்யோத்ஸங்க³மகா³த்³கு³ஹோ ப⁴வது வ: ப்ரீத்யை ஸம் கௌ³ரீஶ்வர: ॥ 2॥
முஞ்சேபா⁴ஜிநமஸ்ய கும்ப⁴குஹரே முக்தா:குசாக்³ரோசிதா:
கிம் பா⁴லஜ்வலநேந கஜ்ஜலமத: கார்யம் தவாக்ஷ்ணோ: க்ரு’தே ।
ஸந்தா⁴நே வபுரர்த⁴யோர்ப⁴க³வதோரித்த²ம் நிஷேதே⁴ऽப்யஹே:

கர்தவ்யே ப்ரியயோத்தராநுஸரணோத்³யுக்தோ ஹர: பாது வ: ॥ 3॥
விஹிதமஜகோ³ஶ‍்ரு’ங்கா³க்³ராமாப்⁴யாம் த⁴நுர்க⁴டிதம் ததா²
நரகரடிநோர்தே³ஹார்தா⁴ப்⁴யாம் க³ணம் ப்ரதிக்³ரு’ஹ்ணத: ।
த்³விவித⁴ரசநாவால்லப்⁴யாநாம் நிதே⁴ருசிதா விபோ⁴-
ர்ஜயதி லடபா⁴பும்பா⁴கா³ப்⁴யாம் ஶரீரவிநிர்மிதி: ॥ 4॥
நேத³ம் பர்ணஸமீரணாஶநதபோமாஹாத்ம்யமுக்ஷௌரகௌ³

பஶ்யைதாவத ஏவ ஸம்ப்ரதி க்ரு’தௌ தந்மாத்ரவ்ரு’த்தீ ப³ஹி: ।
ப்ரேம்ணைவார்த⁴மித³ம் சராசரகு³ரோ: ப்ராப்தேயமாத்மஸ்துதீ-
ரித்த²ம் தே³வவதூ⁴முகா²ச்ச்²ருதிஸுகா:² ஶ‍்ரு’ண்வத்யபர்ணாவதாத் ॥ 5॥
காப்யேதேஷு ருசி: கசேஷு ப²ணிநாம் பும்ஸ்கோகிலஸ்யேவ தே
கோ³பி:⁴ கண்ட²தடஸ்ய ஹ்ரு’ஷ்யதி புரோ த்³ரு’க்ஶ்ய சக்ஷு:ஶ்ருதே: ।
ஸந்தா⁴நேऽபி⁴நவே மிதோ² ப⁴க³வதோர்ஜிஹ்வா ப்ரு’த²க்ஸ்பர்தி⁴நீ
பி⁴ந்நார்தா²ஸத்³ரு’ஶாக்ஷராமபி வத³ந்த்யேவம் கி³ரம் பாது வ: ॥ 6॥

தா³தும் வாஞ்ச²தி த³க்ஷிணேऽபி நயநே வாம: கர: கஜ்ஜலம்
பௌ⁴ஜங்க³ம் ச பு⁴ஜேऽங்க³த³ம் க⁴டயிதும் வாமேऽபி வாமேதர: ।
இத்த²ம் ஸ்வம் ஸ்வமஶிக்ஷிதம் ப⁴க³வதோரர்த⁴ம் பஶ்யதோ:
ஸாதா⁴ரரஸ்மிதலாஞ்சி²தம் தி³ஶது வோ வக்ரம் மநோவாஞ்சி²தம் ॥ 7॥
கா³டா⁴லிங்க³ந மங்க³ளம் ப⁴வது தே ஸ்வஸ்த்யஸ்து வஶ்சாஆடவ:

கிம் ப்³ரூம: ப்ரியயா விலாஸகலஹ ஶ்ரத்³தே⁴ய ஏவாஸி ந ।
இத்யுக்தே நிபி³ட³ப்ரவாஸசகிதைர்யாவத்³க³ணை:ஸ்தீ²யதே
ஸங்க⁴ட்ட: ஶிவயோ:ஸ தாவத³தி⁴கஸ்பஷ்ட: ஶிவாயாஸ்து வ: ॥ 8॥
தத³ர்த⁴நாரீஶ்வரமூர்த⁴ரத்நமர்த⁴ம் விதோ⁴ரஸ்து ஸம்ரு’த்³த⁴யே வ: ।
யத³த்³ரிகந்யாவத³நாதிரிக்தத்³விதீயபா⁴க³ப்⁴ரமமாதநோதி ॥ 9॥
தத்³வீதவ்யதிரேகமத்³ரிதநயாதே³ஹேந மிஶ்ரீப⁴வ-

ந்நிஷ்ப்ரத்யூஹமிஹ வ்யபோஹது வபு:ஸ்தா²ணோரப⁴த்³ராணி வ: ।
வேண்யா போ⁴கி³வதூ⁴ஶரீரகுடிலஶ்யாமத்விஷா வேஷ்டிதா
ஜூடாஹேரபி யத்ர பா⁴தி த³யிதாமூர்த்யேவ ப்ரு’க்தா தநு: ॥ 10॥
ப்ரௌடா:⁴ கஞ்சுகிநோ ஜரத்³வ்ரு’ஷர:குப்³ஜஸ்துஷாரத்³யுதி-
ர்நித்யாப்தோऽபி ப³ஹிஷ்க்ரு’த: பரிகர: ஸோऽயம் ஸமஸ்தோऽப்யஹோ ।
அர்தா⁴த்³யத்³வஸதீக்ரு’தாத்³ப⁴க³வதா சாரித்ரசர்யாவிதா³
ஸா பி⁴த்³யாத்³து³ரிதம் சராசரகு³ரோரந்த:புரம் பார்வதீ ॥ 11॥
லீலோத்³யாநவநஶ்மஶாநக³மநே ஸ்வேச்சா²பராதீ⁴நயோ:
ஸம்யக்ஸாம்ப³ரதாதி³க³ம்ப³ரத³ஶாஸவ்ரீட³நிர்வ்ரீட³யோ: ।
பர்யாப்தாதுலராமணீயகமஹாஶ்ரீபை⁴ரவாகாரயோ:
க்ஷேமம் வ: ஶிவயோ:ஸமாஸமத்³ரு’ஶோர்தி³ஶ்யாத³சிந்த்யம் வபு: ॥ 12॥
சூடே³ந்தோ³ரிவ ரோசிஷா முகுலிதம் வாதாயநாப⁴ம் ஶ்ரிய:
பாநார்த²ம் பரிஷேவிதம் மது⁴கராகாரை:குமாராநநை: ।
ஔந்நத்யாத³தி⁴வாஸ்ய வக்த்ரபவநைர்க்⁴ராணோபயோகீ³க்ரு’தம்
கஸ்யோரோஜஸரோஜமஸ்தி ந மநஸ்தோஷாய கௌ³ரீஶயோ: ॥ 13॥
அர்த⁴ம் ஸ்நிக்³த⁴விமுக்³த⁴மித்³த⁴ஹுதபு⁴க்³தி³க்³த⁴ம் ததா²ர்த⁴ம் ஜக³-
த்பாயாதீ³ஶ்வரயோஸ்தத³க்ஷி திலகஸ்தா²நஸ்தி²தம் வீக்ஷ்ய யத் ।
க்ரீடா³கர்மணி கார்முகம் கரதலே கர்தும் கிரீடேந்து³நா

ஸோத்ஸேகஶ்ச நிருத்ஸுகஶ்ச யுக³பத்³தே³வ:ஸ்மரோ ஜாயதே ॥ 14॥
வ்யாலா வாயுபு⁴ஜஸ்த்ரு’ணேடி⁴ ச த்ரு’ணாந்யுக்ஷா பு³பு⁴க்ஷாதுரோ
நிஷ்கௌபீநபட:குடும்ப³ப⁴ரணோ கிம் த்வஸ்மி சிந்தாகுல: ।
தௌ³ர்க³த்யாதி³தி பிண்ட³மேகமகரோத்³கௌ³ரீஶரூபேண யோ
யஶ்சாபீ⁴ஷ்டப²லப்ரத³ஸ்த்ரிஜக³த: கஸ்மைசித³ஸ்மை நம: ॥ 15॥
ஜ்யாகோ⁴ஷைர்ப³தி⁴ரீகரோதி ககுபோ⁴ பா³ஹூ முஹு: பஶ்யதி
ஸ்வஸ்ய ஸ்வேந விகத்த²தே ரசயதி ப்ரோச்சைஸ்தராம் தர்ஜநீம் ।
யஸ்மிந்கேவலமேவ கேலிரப⁴ஸாஜ்ஜாதேऽர்த⁴நாரீஶ்வரே
வீரம்மந்யதயா ஸ மந்மத²ப⁴டோ வாதூலிதஸ்தம் ஸ்தும: ॥ 16॥
வபு:க²ண்டே³ க²ண்ட:³ ப்ரதிவஸதி ஶைலேந்த்³ரது³ஹிது:

ஶிக²ண்டே³ க²ண்டே³ந்து:³ஸ்வயமபி விபு: ⁴ க²ண்ட³பரஶு: ।
ததா²பி ப்ரத்யக்³ரம் ஶரணமுபயாதம் ப்ரதி விபோ⁴-
ரக²ண்டோ³ வ்யாபாரோ ஜக³தி கருணாயா விஜயதே ॥ 17॥
ப்ரேமார்த⁴ம் வபுஷோ விலோக்ய மிலிதம் தே³வ்யா ஸமம் ஸ்வாமிநோ
மௌலௌ யஸ்ய நிஶாபதிர்நக³ஸுதாவேணீநிஶாமிஶ்ரித: ।
ஆஸ்தே ஸ்வாம்யநுவர்தநார்த²மிவ தத்க்ரு’த்வா வபு: க²ண்டி³தம்
தே³யாத³த்³வயபா⁴வநாம் ஸ ப⁴க³வாந்தே³வோऽர்த⁴நாரீஶ்வர: ॥ 18॥
இதி காஶ்மீரகமஹாகவிஶ்ரீகல்ஹணக்ரு’தம் அர்த⁴நாரீஶ்வரஸ்தோத்ரம் ஸம்பூர்ணம் ।

Notes:

The ArdhanārīśvaraStotramஅர்த⁴நாரீஶ்வரஸ்தோத்ரம் has been composed by Mahākavi

Kalhaṇa மஹாகவி கல்ஹண of Kāśmīra காஶ்மீர.

Śloka-s ஶ்லோகா: of this composition are found in the Kalhaṇa’s RājaTaraṅgiṇī

கல்ஹணவிரசிதா ராஜதரங்கி³ணீ. The English Translation by M. A. Stein about

Kalhaṇa’s RājaTaraṅgiṇī கல்ஹணவிரசிதா ராஜதரங்கி³ணீ provides more details about

Mahākavi Kalhaṇa மஹாகவி கல்ஹண of Kāśmīra காஶ்மீர.

Encoded and proofread by Ruma Dewan

